
Gemeinde Nebelschütz * Hauptstraße 9 * 01920 Nebelschütz 

Na wobydlerjow gmejny Njebjelčicy 

 

 Nebelschütz / Njebjelčicy, 08.08.2024 

Informacija k hospodarskej situaciji 

Lubi wobydlerjo gmejny Njebjelčicy, 

wot lěta 2025 wočakuje gmejnu Njebjelčicy a z tym nas wšitcy napołožena konsolidacija. Wudawki 
njehodźa so hižo w dosahacej měrje přez dochody a financne rezerwy zarunać. 

Wotpowědnje § 2 wotst. 1 Sakskeho gmejnskeho porjada spjelnja gmejny we wobłuku swojich 
móžnosćow wšitke zjawne nadawki. K tomu liča mj. dr. hladanje dźěći, wohnjowobornistwo -naše 3 
awta su sumarisce přez 100 lět stare, saněrowanje dróhow, hladanje sportnišćow abo hrajkanišćow. 
Wšitcy móhli lisćinu zawěsće wo wjacore dypki rozšěrić. 

Bohužel njemóže gmejna Njebjelčicy tuchwilu a po wšěm zdaću tež přichodnje swój etat wurunać. 
Přičiny su mj. dr. stajnje stupace wudawki za personal, energiju a material kaž tež tak mjenowane 
transferowe wudawki (kaž za dźěćace dnjowe přebywanišćo, hort, přinoškaj wokrjesej kaž tež 
zarjadniskemu zwjazkej). Potrjeba financow wučinja wotpowědnje srjedźodobnemu financnemu 
planowanju někak -1 milion eurow w lěće 2025 a zwyši so w lěće 2027 wo dalšu na cyłkownje nimale 
-2 milionaj eurow. Zwotkel maja přidatnje trěbne pjenjezy za našu gmejnu přińć, njeje jasne. Hač je 
naša mała gmejna jako samostatna přežiwjenja kmana, je tohorunja wotewrjene. Budźemy so wšitcy 
na njerjane a njepopularne naprawy nastajić dyrbjeć. K tomu liča, kaž w susodnej gmejnje, pječa 
mj.dr. zwyšenja ležownostneho dawka A / B kaž tež starškiskich přinoškow za pěstowarnju. 

Rady bych Wam rjeńše a wjeselše powěsće posrědkował. 

K aktualnym wuwićam móžeće so prawidłownje přez wjesnjanostu informować. Tute su na našej 
internetowej stronje pod "Gmejna / gmejnski zarjad / wjesnjanosta / informacije wjesnjanosty" 
přistupne. 

Mit freundlichen Grüßen / Z přećelnym postrowom 

 

 

André Bulang / Bulank 
ehrenamtlicher Bürgermeister / čestnohamtski wjesnjanosta 

Miłoćicy * Miltitz 
Njebjelčicy * Nebelschütz 
Pĕskecy * Piskowitz 
Serbske Pazlicy * Wendischbaselitz 
Wĕteńca * Dürrwicknitz 


